
Annwyl Gadeirydd,

Diolch i chi am eich llythyr dyddiedig 178 Chwefror, yn ogystal a’r cyfle yn gynharach yn ystod yr wythnos
honno i Chwaraeon Cymru ymddangos gerbron y pwyllgor i drafod y materion pwysig hyn. Rwy’n ddiolchgar
amy cyfle i allu darparu ymateb i gwestiynau dilynol y pwyllgor, yn ogystal ag ailddatgan rhai pwyntiau a
wnaed yn ein tystiolaeth gychwynnol.

| ailadrodd rhywfaint o’r dystiolaeth a ddarparwyd gennym yn flaenorol, nid yw Chwaraeon Cymru yn
rheoleiddiwr; fodd bynnag, mae gennym drefniadau monitro cadarn. Mae'r rhain yn cynnwys y fframwaith
gallu, y protocolau hunanasesu, a'r gallu i archwilio'n ariannol a sefydlu adolygiadau llywodraethu. Rydym
hefyd yn monitro darpariaeth ein rhwydweithiau partner yn erbyn y gofynion cyllido fel arfer parhaus drwy
reolwr perthnasoedd pob partner. Pan fydd pryderon yn cael eu codi, efallai y byddwn yn gweithredu fel
cyfryngwr, gan gyfeirio unigolion at y cysylltiadau perthnasol i'w datrys, neu gynnig hwyluso datrysiadau drwy

gyfryngu.

O ran y cwestiynau penodol a godwyd yn eich llythyr, rwy’n hapus i atodi rhestr o’r sefydliadau a fynychodd yr
Uwchgynhadledd Chwaraeon y cyfeiriwyd ati yn y pwyllgor. Byddwn yn gofyn i’r pwyllgor nodi y byddai
sefydliadau, mewn llawer o achosion, wedi bod & chynrychiolwyr lluosog yn bresennol. Rwyf hefyd yn hapus i
fod wedi atodi agenda trosolwg yr uwchgynhadledd er gwybodaeth i'r pwyllgor.

Mewn perthynas a cheisiadau am unrhyw gwynion rydym wedi’u derbyn yn ystod y 5 mlynedd diwethaf, mae
Chwaraeon Cymru wedi derbyn dwy gwyn ffurfiol. Fel y cadarnhawyd yn ein tystiolaeth i'r pwyllgor, nid yw
Chwaraeon Cymru yn rheoleiddiwr ar gyfer Cyrff Rheoli Cenedlaethol (CRhC) ac nid oes ganddo bwerau
rheoleiddiol. Fodd bynnag, yn yr achosion hyn, gwnaethom gynnig cyfryngu fel ffordd o gefnogi cyfaddawd a
chymodi ar y materion a oedd wedi’u codi.

O ystyried nad r6l Chwaraeon Cymru yw gweithredu fel rheoleiddiwr, mae’n bosibl, ac yn wir yn debygol, bod
materion eraill wedi codi yn y sector chwaraeon, ond na fyddai unigolion neu grwpiau’n dod &’r rhain yn
uniongyrchol gerbron Chwaraeon Cymru o ystyried ein rél gyfyngedig wrth ymateb i gwynion uniongyrchol.
Byddai llwybrau eraill yn fwy priodol ar gyfer y cwynion unigol penodol.

Rydym yn gweithio gyda phob un o’n rhwydweithiau partner ar eu llywodraethu i gefnogi’'r ffocws ar
gydraddoldeb o fewn sefydliad, ac fel y nodwyd hefyd yn ein hymddangosiad gerbron y pwyllgor, byddwn yn
ymdrin ag unrhyw faterion yr ydym yn ymwybodol ohonynt fesul achos.

Dylid nodi hefyd, er nad ydynt yn gwynion ffurfiol, bod Chwaraeon Cymru yn cael ei dagio o bryd i’'w gilydd
mewn cwynion unigol ar gyfryngau cymdeithasol a gyfeirir at Gyrff Rheoli Cenedlaethol a sefydliadau
chwaraeon eraill. Gan amlaf, nid oes angen unrhyw waith dilynol ar y rhain ond o bryd i'w gilydd byddwn yn
gwneud y personél perthnasol yn ymwybodol o’r materion sydd wedi’u codi.

Yn ogystal a’r uchod, gallaf hefyd gadarnhau ein bod yn gweithio’n rhagweithiol ar faterion cydraddoldeb yn ein
rol ehangach yn arwain y sector. Mae hyn yn cynnwys, er enghraifft, Adolygiad Mynd i'r Afael a Hiliaeth ac
Anghydraddoldeb Hiliol mewn Chwaraeon (TRARIIS) y Cynghorau Cartref, a'r argymhellion a'r camau
gweithredu dilynol a ddeilliodd o hyn. Mae’r manylion am hynny i’'w gweld yma
https://www.uksport.gov.uk/news/2021/06/23/tackling-racism-and-racial-inequality-in-sport-review

Mae gweithgareddau eraill yn cynnwys y dull cydweithredol o ddatblygu Canllawiau Cyngor Chwaraeon y DU ar
gyfer Cynhwysiant Trawsryweddol mewn Chwaraeon Domestig, neu ein partneriaeth barhaus a'r Gweithgor
Rhyngwladol (IWG) ar Ferched a Chwaraeon.

Yn olaf, byddai’r amgylchiadau pan na fyddai Chwaraeon Cymru yn cyllido CRhC yn cynnwys (i) twyll clir ac
amlwg; (ii) camddefnyddio arian cyhoeddus; (iii) ansolfedd a (iv) methiant dro ar 6l tro i fodloni gofynion /
amodau cyllido. Bu achosion lle mae cyllid wedi'i atal yn y gorffennol, yn wir rhoddwyd rhybudd i URC y byddai
angen gwelliannau yn y dyfodol mewn perthynas a llywodraethu er mwyn sicrhau bod arian cyhoeddus ar gael.
Mae Chwaraeon Cymru yn cydnabod bod CRhC yn y rhan fwyaf o achosion yn dibynnu ar arian cyhoeddus ac
mae wedi ymrwymo i helpu partneriaid i wella. Yn unol &'n tystiolaeth, byddem yn ailadrodd ein bod hefyd yn
ymwybodol o’r angen am weithio gyda’n rhwydweithiau partner a chefnogi eu gwelliannau mewn ffordd sy’n
helpu’r gamp ehangach i lwyddo. Gall hyn olygu, yn hytrach na thynnu arian yn 6l, y gall Chwaraeon Cymru
ddiwygio’r ffordd rydym yn cefnogi partneriaid yn ariannol e.e. taliad misol ar dderbyn gwariant neu daliadau
chwarterol gydag amodau grant penodol wedi’u hychwanegu i adlewyrchu pryderon sy’n dod i'r amlwg.

Byddai'r amodau a bennir ar gyfer partneriaid yn berthnasol yn gyffredinol i'r disgwyliadau uchod o ran
defnyddio arian cyhoeddus. Mae pob grant hefyd yn amodol ar delerau ac amodau grant Chwaraeon Cymru,
sydd ar gael yma. Telerau ac Amodau Grant Chwaraeon Cymru | Chwaraeon Cymru. Fodd bynnag, bydd
amodau pwrpasol hefyd sy’n benodol i bartneriaid unigol yn unol & maint, cwmpas a chyrhaeddiad eu camp a
lle gall Chwaraeon Cymru a’r CRhC dan sylw gydweithio orau i wneud gwahaniaeth.

Yn gywir,
;&% (‘(l T,
Brian Davies Y Farwnes Grey-Thompson
Prif Weithredwr Dros Dro Cadeirydd
Chwaraeon Cymru Chwaraeon Cymru

https://www.sport.wales/content-vault/sport-wales-terms-and-conditions-of-grant/

